
গৃধিনী আকারে ফিরে তেলাপোকাগণ।

বৃশ্চিক কবন্ধ প্রায় করয়ে ভ্রমণ॥

দুই দলে সেনাপতি মরিলে প্রচুর।

সমরে প্রবিষ্ট দুই রাজা বাহাদুর॥

এক দিগে গদা হস্তে পিষ্টকাশী শূর।

অন্যদিগে ফুল্লগগু ভেকের ঠাকুর॥

হইল বিষম যুদ্ধ একই প্রহর।

দুই মত্ত হস্তি যেন কানন ভিতর॥

অবশেষে পিষ্টকাশী স্থির লক্ষ্য করি।

মারিল দুর্জ্জয় গদা ভেক গুল্ফোপরি॥

দুর্য্যোধন উরুভঙ্গ করে যেন ভীম।

পলাইয়া যায় বীর যাতনা অসীম॥

সর্পাকারে রুধিরের ধারা তাহে পড়ে।

পিছে পিছে মূষারাজ ধায় উভরড়ে॥

ভগ্ন অৰ্দ্ধ পদ ঝুলে পশ্চাতে রাজার।

অচল হইল ভেক শক্তি নাহি আর॥

উৰ্দ্ধমুখ করি রাজা দীর্ঘ শ্বাস ছাড়ে।

প্রাণ পরিহার করে সরোবরে পাড়ে॥

		 এই পাতা শেষ সম্পাদিত হয়েছে ১৫:১৮টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

